
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 27 de marzo de 2012 pola que se convocan axudas para financiar acti-
vidades das confederacions e federaciéons de pais de alumnos e das asociacions
de pais de alumnos de centros de educacion especial para o ano 2012.

O artigo 5.5.° da Lei organica 8/1985, do 3 de xullo, reguladora do dereito a educacion,
modificado pola disposicion derradeira primeira da Lei organica 2/2006, do 3 de maio, de
educacion, establece que as administracions educativas favoreceran o exercicio do dereito
de asociacion dos pais, asi como a formacién de federacions e confederacions para contri-
buiren & mellor consecucion dos obxectivos educativos.

O Estatuto de autonomia de Galicia declara no seu artigo 31, a competencia plena da
Comunidade Autdnoma galega para o regulamento e administracion do ensino en toda a
sua extension, niveis e graos, modalidades e especialidades, sen prexuizo das limitaciéns
impostas polos artigos 27 e 149 da Constitucién espanola.

Coa finalidade de apoiar e potenciar a realizacion de actividades por parte das federa-
ciéns e confederacions de pais de alumnos e das asociacions de pais de alumnos de cen-
tros de educacién especial mediante a subvencién dos gastos ocasionados polas citadas
actividades, asi como os derivados da xestiéon administrativa, adquisicion de material non
inventariable e mantemento ordinario das instalacions, esta conselleria

DISPON:

Primeiro. Faise publica a convocatoria de axudas destinadas a subvencionar a rea-
lizacion de actividades por parte das federacions e confederaciéns de pais de alumnos
legalmente constituidas e das asociacions de pais de alumnos de centros de educacion
especial, desde o 1 de xaneiro de 2012 ata o prazo limite de xustificacion de gastos.

Segundo. Poderan solicitar estas axudas as federaciéons e confederacions de pais de
alumnos, asi como as asociacions de pais de alumnos de centros de educacion especial
que, con anterioridade a data de remate do prazo de presentacion de solicitudes, estean
inscritas no censo da Conselleria de Cultura, Educacion e Ordenacion Universitaria.

Terceiro. O importe que se distribuira nesta convocatoria de axudas sera de vinte e catro
mil cincocentos trinta e un euros (24.531,00 €), cantidade que procede de fondos propios

da Comunidade Auténoma para esta finalidade. Non obstante, o importe destas axudas
podera incrementarse se, antes da publicacion da resolucion de concesion no Diario Oficial
de Galicia, se recibise unha transferencia do Ministerio de Educacion, Cultura e Deporte
para esta mesma finalidade, e asi se publique no Diario Oficial de Galicia.

O pagamento das axudas efectuarase con cargo a partida 15.06.423A.481.0 dos orza-
mentos da Conselleria de Cultura, Educacién e Ordenacion Universitaria para o ano 2012.

Cuarto. As axudas van destinadas tanto para a realizacién de actividades como para
sufragar gastos derivados da xestion, administracion, adquisicion de material non inventa-
riable e mantemento ordinario das instalaciéns, que se orixinen no periodo subvencionado.

Quinto. As solicitudes, segundo o modelo de instancia que figura como anexo a esta
orde, deberan conter os datos actualizados do solicitante e deberan vir acompanadas da
seguinte documentacion:

a) Orzamento desagregado de cada unha das actividades, dos gastos derivados da
xestion, administracion, adquisicion de material non inventariable e mantemento das insta-
lacions que se orixinen no periodo subvencionado.

b) Plan de actividades para as cales se solicita a axuda, facendo constar unha breve
memoria por cada unha das actividades.

c) Copia certificada do acordo do 6rgano competente polo que se decide solicitar a
axuda.

d) Para as federacions, relacion das asociaciéns de pais de alumnos que as integran.
Para as confederacions, relacion das asociacions de pais de alumnos e das federacions
que as integran.

e) Declaracion expresa de ter solicitado, ou non, outras axudas, para a mesma finalida-
de, doutras administracions ou entes publicos.

f) Declaracion responsable de que a entidade solicitante non esta incursa en ningunha
das prohibiciéns para obter a condicion de beneficiaria previstas no artigo 10 da Lei 10/2007,
do 13 de xufio, de subvencidons de Galicia.

g) Orixinal ou copia compulsada de certificacion bancaria, a nome da entidade solici-
tante, en que conste o numero de conta en que desexe que se lle ingrese, se é o caso, 0
importe da axuda.

h) Copia simple do CIF.

Sexto. As instancias e demais documentacion presentaranse no Rexistro Unico da Xun-
ta de Galicia, edificio administrativo San Caetano, s/n, 15781 Santiago de Compostela,
ou nos lugares e na forma previstos no artigo 38.4.° da Lei 30/1992, do 26 de novembro,
de réxime xuridico das administracions publicas e do procedemento administrativo comun
(BOE do 27 de novembro). Tamén se poderan presentar electronicamente a través da sede
electronica da Xunta de Galicia no enderezo: http://www.xunta.es/sede electrénica.

Se a solicitude fose remitida por correo, sera necesaria a sta presentacion en sobre
aberto para que o funcionario de Correos poida facer constar o selo e a data antes de pro-
ceder a sua certificacion.

Sétimo. O prazo de presentacion de instancias sera dun mes, contado a partir do dia se-
guinte ao da publicacion desta orde no Diario Oficial de Galicia. Entenderase como ultimo
dia do prazo o correspondente ao mesmo ordinal do dia da publicacion. Se o ultimo dia de
prazo fose inhabil, entenderase prorrogado ao primeiro dia habil seguinte e, se no mes do
vencemento non houbese dia equivalente ao inicial do computo, entenderase que o prazo
expira o ultimo do mes.

Presentada a solicitude, examinarase para ver se reune os requisitos exixidos e se vai
acompafada da preceptiva documentacién; en caso contrario requirirase o solicitante para
que, no prazo de dez dias, emende e/ou complete os documentos e/ou datos que deben
achegarse, advertindoo de que, se asi non o fixese, se tera por desistido da sua peticion e
procedera ao seu arquivo sen mais tramite, logo de resolucién ditada nos termos previstos
no artigo 42 da Lei 30/1992, do 26 de novembro, de réxime xuridico das administraciéns
publicas e do procedemento administrativo comun.

Oitavo. Baixo a presidencia do titular da Direccion Xeral de Centros e Recursos Huma-
nos ou persoa en quen delegue, constituirase unha comision integrada polos seguintes
membros:

— O titular da Subdireccion Xeral de Centros.

— O funcionario que ocupe a xefatura do Servizo de Centros.

— O funcionario que ocupe a xefatura do Servizo de Xestion de Programas Educativos.
— O funcionario que ocupe a xefatura de seccion de Programas Educativos.

— Un funcionario da Direccion Xeral de Centros e Recursos Humanos, que actuara como
secretario, con voz e sen voto.

Noveno. A distribucién das axudas farase do seguinte xeito:

a) As confederaciéns recibiran unha contia fixa que sera igual para todas e que non ex-
cedera para cada unha o 10% do importe total da convocatoria, coa finalidade de garantir
unha axuda minima para cada unha das solicitudes.

b) As federacions de ambito provincial recibiran unha contia fixa que sera igual para
todas e que non excedera para cada unha o 2% do importe total da convocatoria, coa fina-
lidade de garantir unha axuda minima para cada unha das solicitudes.

c) As federacions de ambito inferior ao provincial recibiran unha contia fixa que sera
igual para todas e que non excedera para cada unha o 1,5% do importe total da convoca-
toria, coa finalidade de garantir unha axuda minima para cada unha das solicitudes.

d) As confederacions recibiran, ademais, un importe variable que estara en funciéon do
numero de federacions e asociacions de pais de alumnos que as integran. O importe por
cada federacion confederada non excedera o 1,5 % do importe total da convocatoria. O
importe por cada APA confederada non excedera o 0,5 % do importe total da convocatoria.

e) Todas as federacions recibiran, ademais, un importe variable que estara en funcion
do numero de asociacidns de pais de alumnos que as integran. O importe por APA federa-
da non excedera o 0,5% do importe total da convocatoria.

f) As asociacions de pais de alumnos de centros de educacion especial recibiran unha
contia que sera igual para todas as asociacions e que non excedera para cada unha o
1,5% do importe total da convocatoria, coa finalidade de garantir unha axuda minima para
cada unha das solicitudes.

Non obstante, poderanse superar as porcentaxes anteriores se, de acordo co numero
de solicitudes presentadas e as porcentaxes maximas indicadas, non fose posible a dis-
tribucion total do importe da convocatoria. O incremento sera proporcional as porcentaxes
maximas establecidas para as contias fixas e variables fixadas nas letras a) a f) deste

mesmo artigo.

Décimo. A comision de seleccion elaborara a proposta de adxudicacién das subvencions
e elevaraa ao titular da Conselleria de Cultura, Educacion e Ordenacion Universitaria, para
a resolucién que proceda.

A resolucion de concesioén das axudas, ditada polo titular da Conselleria de Cultura,
Educacion e Ordenacion Universitaria, publicarase no Diario Oficial de Galicia no prazo
maximo de seis meses contados desde a publicacion desta convocatoria.

No suposto de que non se ditase resolucion expresa dentro do prazo maximo previsto,
os solicitantes poderan entender desestimadas as suas solicitudes para os efectos de in-
terpofier o recurso administrativo ou contencioso-administrativo que proceda.

A resolucion, que esgotara a via administrativa, podera ser obxecto de recurso de re-
posicién, no prazo dun mes contado a partir do dia seguinte ao da publicacién no Diario
Oficial de Galicia, ante o titular da Conselleria de Cultura, Educacion e Ordenacion Uni-
versitaria, segundo o disposto na Lei 30/1992, do 26 de novembro, de réxime xuridico
das administraciéns publicas e do procedemento administrativo comun, modificada pola
Lei 4/1999, do 13 de xaneiro (BOE do 14 de xaneiro), ou ben os interesados poderan
presentar directamente o recurso contencioso administrativo, ante o Tribunal Superior de
Xustiza de Galicia, no prazo de dous meses contados a partir do dia seguinte ao da sua pu-
blicacion, conforme se establece na Lei 23/1998, do 13 de xullo, reguladora da xurisdicion
contencioso-administrativa (BOE do 14 de xullo).

Décimo primeiro. O pagamento das axudas concedidas farase de conformidade co dis-
posto no artigo 31 da Lei 9/2007, do 13 de xufio, de subvencions de Galicia (DOG do 25
de xufo).

Para poder dar curso aos libramentos, os beneficiarios presentaran, antes do 31 de
outubro de 2012, a xustificacion dos gastos realizados, mediante orixinais ou copias com-
pulsadas de facturas e/ou ndminas e acreditacion documental de que se efectuou o seu
aboamento.

Ademais, os beneficiarios deberan presentar unha declaracion de conxunto das axudas
solicitadas, tanto das aprobadas ou concedidas como das pendentes de resolucion, para a
mesma finalidade, procedente das distintas administracions ou entes publicos ou privados,
nacionais ou internacionais.

A xustificacién indicada nos dous paragrafos anteriores sera enviada no prazo men-
cionado & Conselleria de Cultura, Educacién e Ordenacion Universitaria, Direccion Xeral
de Centros e Recursos Humanos, Subdireccion Xeral de Centros, Servizo de Xestion de
Programas Educativos, edificio administrativo San Caetano, s/n, 15781 Santiago de Com-
postela.

Décimo segundo. A Direccién Xeral de Centros e Recursos Humanos podera requirir do
solicitante cantos documentos e aclaracions considere necesarios para complementar o
expediente, e tamén podera dispor que se leven a cabo as comprobacions oportunas dos
datos achegados polos peticionarios.

Calquera alteracion que se produza nos datos contidos na solicitude ou na documenta-
cion que a acompafia sera comunicada polo solicitante a citada direccién xeral.

Décimo terceiro. O beneficiario esta obrigado a facilitar toda a informacién que lle sexa
requirida pola Intervencion Xeral da Comunidade Auténoma, o Tribunal de Contas e o Con-
sello de Contas, no exercicio das suas funcidéns de fiscalizaciéon e control do destino das
axudas.

Décimo cuarto. Toda alteracion das condicions tidas en conta para a concesion da sub-
vencion e, en todo caso, a obtencion concorrente de subvencidons ou axudas outorgadas
por outras administraciéns ou entes publicos ou privados, nacionais ou internacionais, po-
dera dar lugar a modificacion da resolucién de concesion.

Décimo quinto. Nas convocatorias publicas, publicidade e propaganda das actividades
realizadas ao abeiro desta orde que realicen as confederaciéns, federacions e asociacions,
debera figurar que estan subvencionadas pola Xunta de Galicia, Conselleria de Cultura,
Educacion e Ordenacion Universitaria, co seu respectivo anagrama ou logotipo.

Décimo sexto. Procedera o reintegro, total ou parcial, da axuda percibida, xunto cos
xuros de demora, nos casos indicados no artigo 33 da Lei 9/2007, do 13 de xufio, de sub-
vencions de Galicia (DOG do 25 de xuio).

Décimo sétimo. Esta orde adaptase ao texto articulado da Lei 9/2007, do 13 de xufo, de
subvencions de Galicia.

Décimo oitavo. De conformidade co artigo 13.4.° da Lei 4/2006, do 30 de xufio, de
transparencia e de boas practicas na Administracién publica galega, a Xunta de Galicia
publicara na sua paxina web oficial a relacién dos beneficiarios e o importe das axudas
concedidas, polo que a presentacidon da solicitude leva implicita a autorizacién para o tra-
tamento necesario dos datos dos beneficiarios e da sua publicacion na citada paxina web.

Ademais, de acordo co establecido na disposicién adicional primeira do Decreto 132/20086,
do 27 de xullo, polo que se regulan os rexistros publicos creados nos artigos 44 e 45 da Lei

7/2005, do 29 de decembro, de orzamentos xerais da Comunidade Auténoma de Galicia
para o ano 2006, e regulados no artigo 16 da Lei 9/2007, do 13 de xufio, de subvenciéns
de Galicia, a sinatura da solicitude supdn o consentimento expreso para incluir e facer pu-
blicos, nos rexistros regulados no referido decreto, os datos relevantes referidos as axudas
e subvencions recibidas.

Disposicion adicional.

No non previsto nesta orde habera que aterse ao disposto na Lei 9/2007, do 13 de xufo,
de subvenciéns de Galicia (DOG do 25 de xufio).

Disposicion derradeira primeira.

Facultase o titular da Direccion Xeral de Centros e Recursos Humanos para adoptar
todos os actos e medidas necesarias para a execucion e desenvolvemento desta orde.

Disposicion derradeira segunda.

Contra esta orde os interesados poderan interpor recurso contencioso administrativo,
ante a Sala do Contencioso-Administrativo do Tribunal Superior de Xustiza de Galicia, no
prazo de dous meses contados a partir do dia seguinte ao da publicacién no Diario Oficial
de Galicia.

Disposicion derradeira terceira.

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 27 de marzo de 2012.

Jesus Vazquez Abad
Conselleiro de Cultura, Educacion e Ordenacion Universitaria

£248 XUNTA DE GALICIA ANEXO

CONSELLERIA DE CULTURA, EDUCACION
E ORDENACION UNIVERSITARIA

PROCEDEMENTO CODIGO DO PROCEDEMENTO DOCUMENTO

AXUDAS PARA FINANCIAR ACTIVIDADES DAS CONFEDERACIONS E FEDERACIONS DE PAIS DE ALUMNOS E
DAS ASOCIACIONS DE PAIS DE ALUMNOS DE CENTROS DE EDUCACION ESPECIAL PARA O ANO 2012 ED507A SOLICITUDE

DATOS DO SOLICITANTE

ENTIDADE NUMERO DE REXISTRO ‘ ‘NIF

ENDEREZO ‘LOCALIDADE ‘
CODIGO POSTAL ‘PROWNGA ‘ CONCELLO

TELEFONO ‘ FAX ENDEREZO ELECTRONICO ‘ ‘

CENTRO DE QUE DEPENDEN (5O PARA CUBRIR POLAS ANPA)

DATOS DO REPRESENTANTE

‘NOME ‘ ‘PRIMEIRO APELIDO ‘ ‘SEGUNDO APELIDO ‘ ‘DNI ‘
ENDEREZO LOCALIDADE

CODIGO POSTAL ‘ ‘PROVINCIA ‘ CONCELLO

TELEFONO ‘ ‘FAX ‘ ‘ENDEREZO ELECTRONICO ‘
SOLICITA

Acollerse & convocatoria de axudas a confederacions e federacions de pais de alumnos e a asociacions de pais de alumnos de centros de educacion especial para o
ano 2012 ao reunir os requisitos exixidos.

DOCUMENTACION QUE SE PRESENTA (Sinale cun X o que proceda)

[ ] ORZAMENTO DESAGREGADO DE CADA UNHA DAS ACTIVIDADES, DOS GASTOS DERIVADOS DA XESTION, ADMINISTRACION, ADQUISICION DE MATERIAL NON
INVENTARIABLE E MANTEMENTO DAS INSTALACIONS QUE SE ORIXINEN NO PERIODO SUBVENCIONADO.

[ "] PLAN DE ACTIVIDADES PARA AS CALES SE SOLICITA A AXUDA, FACENDO CONSTAR UNHA BREVE MEMORIA POR CADA UNHA DAS ACTIVIDADES.

["] COPIA CERTIFICADA DO ACORDO DO ORGANO COMPETENTE POLO QUE SE DECIDE SOLICITAR A AXUDA.

[ ] RELACION DE FEDERACIONS E DE ASOCIACIONS DE PAIS DE ALUMNOS QUE INTEGRAN A CONFEDERACION (SO PARA AS CONFEDERACIONS).

[ RELACION DE ASOCIACIONS DE PAIS DE ALUMNOS QUE INTEGRAN A FEDERACION (SO PARA AS FEDERACIONS).

[ DECLARACION EXPRESA DE TER SOLICITADO, OU NON, OUTRAS AXUDAS, PARA A MESMA FINALIDADE, DOUTRAS ADMINISTRACIONS OU ENTES PUBLICOS.

[ "] DECLARACION RESPONSABLE DE QUE A ENTIDADE SOLICITANTE NON ESTA INCURSA EN NINGUHA DAS PROHIBICIONS PARA OBTER A CONDICION DE BENEFICIARIA
PREVISTAS NO ARTIGO 10 DA LEI 9/2007, DO 13 DE XUNO, DE SUBVENCIONS DE GALICIA.

[ "] ORIXINAL OU COPIA 'COMPULSADA DE CERTIFICACION BANCARIA, A NOME DA ENTIDADE SOLICITANTE, EN QUE CONSTE O NUMERO DE CONTA EN QUE DESEXE QUE
SE LLE INGRESE, SE E O CASO, O IMPORTE DA AXUDA.

[1 copla Do CIF.

De conformidade cos puntos 3 e 4 do artigo 13 da Lei 4/2006, do 30 de xufio, de transparencia e de boas practicas na Administracion plblica galega, e co previsto no

Decreto 132/2006, do 27 de xullo, polo que se regulan os rexistros publicos creados nos artigos 44 e 45 da Lei 7/2005, do 29 de decembro, de orzamentos xerais da Comunidade Auténoma
de Galicia para o ano 2006, a conselleria publicara no Diario Oficial de Galicia e na stia paxina web oficial a relacion dos beneficiarios e o importe das axudas concedidas ao abeiro desta
orde, e incluird igualmente as referidas axudas e as sancions que como consecuencia destas puidesen impoferse, nos correspondentes rexistros publicos, polo que a presentacion da
solicitude leva implicita a autorizacion para o tratamento necesario dos datos persoais dos beneficiarios e a referida publicidade.

En cumprimento do disposto no artigo 5 da Lei organica 15/1999, de proteccién de datos de caracter persoal, inférmoo/a de que os datos persoais recollidos nesta solicitude se
incorporaran a un ficheiro, para o seu tratamento, coa finalidade da xestion deste procedemento. Vostede pode exercer os dereitos de acceso, rectificacion, cancelacion e oposicion
previstos na lei, mediante un escrito dirixido a esta conselleria como responsable do ficheiro (o enderezo figura ao pé desta solicitude).

LEXISLACION APLICABLE

- Orde do 27 de marzo de 2012 pola que se convocan axudas para financiar actividades das confederacions e federacions de pais de alumnos e das asociacions de pais
de alumnos de centros de educacion especial para o ano 2012.

- Lei 9/2007, do 13 de xufo, de subvencions de Galicia.

- Lei 30/1992, do 26 de novembro, de réxime xuridico das administraciéns plblicas e do procedemento administrativo comin (BOE do 27 de novembro).

SINATURA DO/DA SOLICITANTE OU PERSOA QUE O/A REPRESENTA

Lugar e data

o[ e | e | |

Conselleria de Cultura, Educacion e Ordenacién Universitaria. Direccién Xeral de Centros e Recursos Humanos.
Subdireccion Xeral de Centros. Edificio administrativo San Caetano, bloque II, 2.° andar. 15781 Santiago de Compostela - A Coruia

